
      R  E P U  B  L  I  K  A    E    S  H  Q  I  P  Ë  R  I  S  Ë  
    KËSHILLI BASHKIAK
V E N D I M 

Nr. 32, datë 29.03. 2018

PËR
PËR KRIJIMIN E BORDEVE MBIKËQYRËSE NË BASHKINË E TIRANËS PËR MBIKËQYRJEN E VEPRIMTARISË DHE FUNKSIONIMIN E INSTITUCIONEVE NË VARËSI TË SAJ
 Në mbështetje të nenit 3 shkronja (ç), nenit 8, pika 2, nenit 9, pika 1/1.1 shkronjat (b) dhe (d), nenit 54, shkronja (ç) dhe nenit 55, pikat 2 dhe 6 të ligjit nr.139/2015 “Për vetëqeverisjen vendore”; nenit 5, shkronja (ç) të ligjit 10405, datë 24.03.2011 “Për kompetencat për caktimin e pagave dhe shpërblimeve”; vendimit nr. 132, datë 21.12.2017 të Këshillit Bashkiak “Miratimin e programit buxhetor afatmesëm 2018-2020 dhe detajimin e buxhetit për vitin 2018”, me propozim të Kryetarit të Bashkisë, Këshilli Bashkiak,
V E N D O S I:
1. Krijimin e Bordeve Mbikëqyrës në Bashkinë Tiranë, si një strukturë këshillimore pranë Kryetarit të Bashkisë.
2. Bordet e ngritura sipas pikës 1 të këtij vendimi, veprojnë si Organ Këshillimor pranë Kryetarit të Bashkisë dhe kanë si mision bashkëpunimin, koordinimin dhe mbikëqyrjen e veprimtarisë e punës të institucioneve dhe strukturave në vartësi të Bashkisë Tiranë. Numri i bordeve nuk mund të jetë më shumë se 3 (tre).
3. Bordet Mbikqyrëse ndihmojnë Kryetarin e Bashkisë në raport me mbikëqyrjen e veprimtarisë dhe mënyrën e organizmit dhe funksionimit të Drejtorive të Përgjithshme dhe enteve të Bashkisë së Tiranës. Qëllimi i tyre kryesor është që t’i rekomandojnë Kryetarit të Bashkisë mendime, propozime, kryesisht të karakterit tekniko financiar ligjor dhe rregullator. 
4. Çdo Bord kryesohet nga Zëvendëskryetari i Bashkisë dhe përbëhet prej jo më shumë se 7 (shtatë) anëtar, të cilët si rregull duhet të mbajnë funksionin e Drejtorit të Përgjithshëm në Bashkinë e Tiranës ose pozicione të barasvlershëm me to.
5. Bordet Mbikëqyrëse do të zhvillojnë veprimtarinë e tij për një afat kohor dy vjeçar. Në çdo rast Kryetari i Bashkisë pas kalimit të këtij afatit mund t’i propozojë Këshillit Bashkiak, vazhdimin e funksionimit të bordeve. 
6. Bordet mbikëqyrëse raportojnë në mënyrë periodike pranë Kryetarit të Bashkisë, duke i paraqitur propozimet apo rekomandimet përkatëse që duhen ndërmarrë. Bordet Mbikëqyrëse, në çdo kohë, me kërkesë të tij, raportojnë dhe vendosin në dispozicion çdo të dhënë ose informacion në lidhje me veprimtarinë e tyre. 
7. Bordet Mbikëqyrës e ushtrojnë veprimtarinë e tyre mbështetur në aktet ligjore dhe nënligjore në fuqi dhe në asnjë rast nuk mund të ushtrojnë asnjë atribut që është njohur sipas akteve ligjore dhe nënligjore institucioneve të vartësisë dhe është fushë e veprimtarisë së tyre.
8. Bordet Mbikëqyrëse mblidhen të paktën 1 herë në muaj dhe jo më pak se një herë në tre muaj, si edhe çdo herë që kërkohet nga interesat e ngutshme të institucionit apo sipas kërkesës së Kryetarit të Bashkisë, për të ndjekur një apo disa çështje të ngutshme.
9. Bordet duhet t’i dërgojnë institucionit të vartësisë 10 ditë përpara, njoftimin së bashku me rendin e ditës që do të shqyrtohet në mbledhjen e radhës. Institucionet e vartësisë janë të detyruar të vendosin në dispozicion të bordit çdo dokument apo informacion të kërkuar.
10. Kryetari i Bashkisë përcakton rregullat e përgjithshme të organizimit e të funksionimit të Bordeve Mbikëqyrëse dhe marrëdhëniet që ato kanë me institucionet e vartësisë dhe strukturat e tyre. 
11. Bordi Mbikëqyrës kryen të gjitha detyrat administrative, të ngarkuara nga Kryetari i Bashkisë, si dhe ka mision kryesor të mbikëqyrë përdorimin sa më efikas të burimeve financiare, menaxheriale dhe njerëzore nga ana e institucioneve të vartësisë. Detyrat të tjera më të hollësishme përcaktohen në aktet e nxjerra nga Kryetari i Bashkisë.
12. Anëtarët e bordeve marrin shpërblim për kontributin e tyre në këto borde dhe përfitojnë një shpërblim në masën prej 20% të pagës mujore të nivelit II/a. Pavarësisht numrit pjesëmarrëse në borde, çdo anëtar nuk mund të përfitoj më shumë se një shpërblim mujor për këtë veprimtari.
13. Efektet financiare sipas këtij vendimi do të përballohen nga Aparati i Bashkisë, në programin e planifikim menaxhim administrimit, artikulli 602 të parashikuara në buxhetin e vitit 2018.      
14. Ngarkohen Kryetari i Bashkisë dhe Drejtoritë e Përgjithshme të Bashkisë së Tiranës për zbatimin e këtij vendimi.
Ky vendim hyn në fuqi sipas përcaktimeve të pikës 6 të nenit 55 të ligjit nr. 139/2015 “Për vetëqeverisjen vendore” dhe pas konfirmimit ligjor nga Institucioni i Prefektit të Qarkut, Tiranë.  

                                                 K R Y E T A R 

                                              ALDRIN DALIPI 

